
Oqaluuserisassanut nassuiaat. 

(Inatsisartut Siulittaasuat) 

 

Inuussutissarsiornermut Ataatsimiititaliaq qinnuteqarpoq oqaluuserisassani immikkoortut 104, 

106, 107 aamma 108 aappassaaneerneqarnissaasa kinguartinneqarnissaannik. Immikkoortut 

pineqartut maanna ulloq 25. maj aappassaaniigassanngortinneqarput. 

 

Siunnersuutit pineqartut qulequtaraat: 

Imm. 104: Atomip nukinganik pissuteqartumik ajutoortoqartillugu imaluunniit qinngornernik 

ulorianartunik pissuteqartumik ajornartorsiuteqartoqalersillugu ikiuinissaq pillugu Det Inter-

nationale Atomernergiagenturimi isumaqatigiissummut Danmarkip akuersinera pillugu inatsi-

sip Kalaallit Nunaanni atuutilersinneqarnissaa pillugu peqqussummut oqaaseqaat pillugu 

Inatsisartut aalajangiiffigisassaattut siunnersuut. 

 

Imm. 106: Uunga siunnersuut: Tunisassianik marloqiusamik atorneqartartunik avammut 

annissuinermik nakkutiginninneq pillugu Kalaallit Nunaannut inatsisissatut siunnersuummut 

oqaaseqaateqarnissaq pillugu Inatsisartut aalajangiiffigisassaattut siunnersuut. 

 

Imm. 107: Atomip nukinganik atortussianik sorsunnerunngitsumut atuinermik nakkutilliineq 

pillugu Kalaallit Nunaannut inatsisissatut siunnersuummut oqaaseqaateqarnissaq pillugu 

Inatsisartut aalajangiiffigisassaattut siunnersuut. 

 

Imm. 108: Pinerluuteqarsimasunik tunniussisinnaatitaaneq pillugu inatsisip allanngortinne-

qarneranik inatsisit ilaasa Kalaallit Nunaannut atuutilersinneqarnerannik kunngip peqqussu-

taanut Namminersorlutik Oqartussat oqaaseqaateqarnissaat pillugu Inatsisartut 

aalajangiiffigisassaattut siunnersuut. 

 

Ulloq 26. maj oqaluuserineqartussamik apeqquteqaat aallaavigalugu oqallinnissamik siunner-

suummik oqaluuserisassanut ilanngussisoqarnissaa Siulittaasoqarfiup akueraa. Immikkoortup 

normorissavaa 38, qulequtaralugulu: 

Imm. 38: Qallunaat oqaasiinut taarsiullugit Tuluit oqaasiisa pingaarnerit aappaattut nunatsinni 

meeqqat atuarfianni atuartitsissutigineqartalernissaat pillugu apeqquteqaat aallaavigalugu 

Inatsisartut oqallinnissaannik siunnersuut. 

(Inatsisartunut ilaasortaq Vivian Motzfeldt, Siumut) 

 

Kultureqarnermut, Ilinniartitaanermut, Ilisimatusarnermut Ilageeqarnermullu Ataatsimiitita-

liaq qinnuteqarpoq oqaluuserisassani immikkoortoq 114-ip aappassaaneerneqarnissaata pinga-

jussaaneerneqarnissaatalu UKA2016-imut kinguartinneqarnissaannik. 

Siunnersuutip pineqartup qulequtaraa: 

Imm. 114: Ilinniagaqarnersiutit pillugit Inatsisartut inatsisaata allanngortinneqarneranik 

Inatsisartut inatsisaat nr. xx af xx xx 2016-imeersoq (Ilinniarnerup nalaani ernialersuisalerneq 

aamma ilinniarnermi taarsigassarsianik akilersuinissamut maleruaqqusanik allannguineq 

erseqqissaanerlu)  

 


